
ՀԻՄՆԱՎՈՐՈՒՄ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը
	Հայաստանի Հանրապետության կառավարության որոշման նախագծով կատարվող փոփոխությունները պայմանավորված են երկու կարևոր մշակութային նախագծերի՝ Գերմանիայի Դաշնությունում Հայաստանի պետական սիմֆոնիկ նվագախմբի հյուրախաղերի և «Արամ Խաչատրյան» մշակութային հիմնադրամի կողմից իրականացվող Խաչատրյանի անվան միջազգային 13-րդ փառատոնի իրականացման անհրաժեշտությամբ:
2. [bookmark: _Hlk157702200]Ընթացիկ իրավիճակը և խնդիրները
    Մինչև տարեվերջ նախատեսվում է  իրականացնել երկու կարևոր մշակութային նախագիծ (Հայաստանի պետական սիմֆոնիկ նվագախմբի հյուրախաղերը Գերմանիայի Դաշնությունում  և Արամ Խաչատրյանի անվան 13-րդ միջազգային փառատոն), որոնց համար առկա չեն բավարար միջոցներ:
    «Հայաստանի Հանրապետության 2025 թվականի պետական բյուջեի մասին» օրենքի «1168. Արվեստների ծրագիր» ծրագրի «11005. Մշակութային միջոցառումների իրականացում» միջոցառման համար նախատեսված հատկացումներից անհրաժեշտությունից ելնելով՝ ՀՀ կառավարության 26.06.2025 թ. N 869-Ն որոշմամբ 200000,0 հազար դրամ գումար վերաբաշխվել է և հատկացվել  Ալ. Սպենդիարյանի անվան օպերայի և բալետի ազգային ակադեմիական թատրոնի   ֆինանսավորման փորձնական մոդելի ներդրման ծրագրի ծախսերին:
«1056. Կինեմատոգրաֆիայի ծրագիր» ծրագրի «11008. Կինոարտադրության ներդրումների վերադարձ» միջոցառման գումարը նախատեսված է ուղղել ֆիլմարտադրողների կողմից Հայաստանում նկարահանված ֆիլմերի ներդրումների ծախսերի հետ վերադարձը ապահովելուն: 
2025 թվականի սեպտեմբերի դրությամբ Հայաստանի կինոյի հիմնադրամի կողմից ներկայացվել է 2 հայտ, որոնք անցել են նախնական հաստատման փուլ, սակայն հաշվի առնելով այն հանգամանքը, որ նշված ֆիլմերի գումարի ետ վերադարձը պետք է կատարվի նկարահանումներն ավարտելուց և հաշվետվությունները ներկայացնելուց հետո՝ այդ ծախսերը կկատարվեն 2026 թվականին: 
«1056. Կինեմատոգրաֆիայի ծրագիր» ծրագրի «11008. Կինոարտադրության ներդրումների վերադարձ» միջոցառման շրջանակում Հայաստանի կինոյի հիմնադրամի կողմից ներկայացված 2 հայտերը սահմանված կարգով բավարարվել են, սակայն պայմանագրերի կնքման գործընթացը դեռևս ընթացիկ փուլում է, քանի որ շրջանառվում է «Հայաստանի Հանրապետության կառավարության 2025 թվականի ապրիլի 10–ի  N 412-Ն որոշման մեջ լրացում կատարելու մասին» ՀՀ կառավարության որոշման նախագիծ, որով նախատեսվում է ֆիլմարտադրողների կողմից ներկայացվելիք փաստաթղթային փաթեթի լրացում՝ հատկացվող ֆինանսական միջոցների արդյունավետ վերահսկողության նպատակով:
   Վերոնշյալ փաստաթղթի առկայության պարագայում հնարավոր կլինի հստակեցնել գումարի հետվերադարձի պայմանները, իսկ ժամկետները նախատեսվում են՝ լիամետրաժ խաղարկային ֆիլմի հայտադիմումի համար՝ 2026 թվականի փետրվար-մարտ ամիսները,  կարճամետրաժ անիմացիոն ֆիլմի համար՝ 2026 թվականի մարտ-ապրիլ ամիսները:
3.Կարգավորման նպատակը և բնույթը
Որոշման նախագծով նախատեսվում է «1056. Կինեմատոգրաֆիայի ծրագիր» ծրագրի «11008. Կինոարտադրության ներդրումների վերադարձ» միջոցառման չօգտագործված գումարն (28030,0 հազար դրամ) ուղղել  «1168. Արվեստների ծրագիր» ծրագրի «11005. Մշակութային միջոցառումների իրականացում» միջոցառմանը:
[bookmark: _Hlk158915269][bookmark: _GoBack]   Վերաբաշխվող գումարից 23030,0 հազար դրամը նախատեսվում է ուղղել 2025 թ․ նոյեմբերի 15-ից դեկտեմբերի 3-ը Գերմանիայի Դաշնային Հանրապետության 14 քաղաքներում (Նյուրնբերգ, Քյոլն, Մանհայմ, Դորտմունդ, Վիսբադեն, Էսսեն, Ինգոլշտադտ, Էմդեն, Էրկելենց, Գյոպինգեն, Քեմպթեն, Ֆիլինգեն-Շվենինգեն, Բադ- Վիլբել, Աշաֆենբուրգ) նախատեսվող Հայաստանի պետական սիմֆոնիկ նվագախմբի 15 հյուրախաղային համերգների կազմակերպմանը։ Համերգների ծրագրերում ընդգրկված են հայ կոմպոզիտորների ստեղծագործություններ՝ նպատակ ունենալով նպաստել հայ կատարողական և հայ կոմպոզիտորական արվեստի ճանաչողության բարձրացմանը և հանրահռչակմանը գերմանացի ունկնդրի շրջանում (ակնկալվում է, որ հանդիսատեսի քանակը կկազմի մոտ 20,000 մարդ): 
Վերաբաշխվող գումարից 5000,0 հազար դրամը նախատեսվում է ուղղել Արամ Խաչատրյանի անվան 13-րդ միջազգային փառատոնի կազմակերպմանը: Փառատոնի կազմակերպումը զգալի ներդրում է մեծանուն կոմպոզիտորի ստեղծագործական ժառանգության պահպանման ու հանրահռչակման գործում ոչ միայն Հայաստանում, այլև արտերկրում: 
4.Նախագծի մշակման գործընթացում ներգրավված ինստիտուտները և անձինք
 Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5.Իրավական ակտի կիրարկման դեպքում ակնկալվող արդյունքը	
   Որոշման նախագծի ընդունման արդյունքում հնարավոր կլինի ապահովել Գերմանիայի Դաշնությունում Հայաստանի պետական սիմֆոնիկ նվագախմբի հյուրախաղերի և Արամ Խաչատրյանի անվան 13-րդ միջազգային փառատոնի կազմակերպումը:
6.  Իրավական ակտի փոփոխման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
    Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնում:
    Որոշման նախագծի ընդունման դեպքում ֆինանսական և ոչ ֆինանսական ցուցանիշների վերականգնման անհրաժեշտություն չի առաջանում:
  7. Իրավական ակտի փոփոխման կապակցությամբ այլ նորմատիվ իրավական ակտերի ընդունման անհրաժեշտություն
	   Իրավական ակտի փոփոխության արդյունքում այլ նորմատիվ իրավական ակտերի ընդունման կամ փոփոխությունների և/կամ լրացումների անհրաժեշտություն չի առաջանում։
   Իրավական ակտի ընդունումը համապատասխանում է միջազգային պայմանագրերով ստանձնած պարտավորություններին։
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի 33 կետին (Հայ մշակույթի հանրահռչակում, հանրային լայն մասնակցության ապահովում մշակութային կյանքին) և  Հայաստանի Հանրապետության մշակույթի պահպանության, զարգացման և հանրահռչակման 2023-2027 թվականների ռազմավարության (մասնավոր նպատակ 4.1 «Մշակութային և արտաքին քաղաքականության համադրում և ներդաշնակեցնում» և մասնավոր նպատակ 4.2 «Հայաստանի ճանաչելիության բարձրացում»): 
9. Այլ տեղեկություններ.
Չկան:




